П Р Е Д Л О Г- З А К О Н
за изменување и дополнување на Законот за Царинска тарифа
Скопје, април 2018 година
ВОВЕД:
I.ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ
Со предложените измени и дополнувања на Законот за Царинска тарифа („Службен весник на Република Македонија“ бр.23/03, 69/04, 10/08, 160/08, 35/10, 11/12, 93/2013, 44/2015, 81/2015 и 192/2015), се врши натамошно усогласување на нормативниот дел на овој закон со Регулативата на Советот (ЕЕЦ) Бр. 2658/87 за тарифна и статистичка номенклатура и Општа Царинска тарифа, односно се исполнува обврската за транспонирање на националното законодавство утврдена во Националната програма за усвојување на правото на Европската унија, како земја кандидат, а воедно се обезбедува и правна основа за еднообразна примена на Царинската тарифа.

Исто така, со цел да се подобри примената на Законот за данок на додадена вредност и Одлуката за определување на добра што подлежат на повластена стапка на ДДВ, како и подобрување на конкурентност на домашната индустрија се предлага Владата на Република Македонија да може да ја менува царинската номенклатура на ниво на деветта и десетта цифра од Царинската тарифа.

II. ЦЕЛИ, НАЧЕЛА И ОСНОВНИ РЕШЕНИЈА

Со предложените измени и дополнувања на овој закон ќе се овозможи исполнување на обврската за транспонирање на националното законодавство утврдена во Националната програма за усвојување на правото на Европската унија, како земја кандидат, а воедно се обезбедува и правна основа за еднообразна примена на Царинската тарифа.

Истовремено со донесувањето на предложените измени на овој закон ќе се овозможи поголема флексибилност во поглед на менувањето на царинската номенклатура. Со досегашното законско решение беше предвидена можност Владата на Република Македонија да може да ја менува царинската номенклатура согласно измените на Комбинираната номенклатура на Европската Унија. Со оваа измена на Законот за царинска тарифа се овозможува менување на номенклатурата на национално ниво, односно на деветта и десетта цифра и се обезбедуваат услови за попрецизно определување на добрата што подлежат на повластена стапка на ДДВ.

Истовремено, со овие измени се создаваат услови за потполна примена на интегрираната  тарифа што треба целосно да почне да се применува со новиот систем за електронска обработка на царински и акцизни документи. 
III. ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Со измените на овој закон не се создаваат финансиски импликации врз буџетот на Република Македонија, бидејќи не е предвидено менување на висината на царинските стапки.
IV. ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНА ОБВРСКА ЗА ОДДЕЛНИ СУБЈЕКТИ
Примената на овој закон нема да предизвика дополнителни финансиски последици врз буџетот на Република Македонија.

V. СКРАТЕНА ПОСТАПКА ЗА ДОНЕСУВАЊЕ НА ЗАКОН 
Имајќи го во предвид фактот дека се исполнети условите од членот 170 алинеја 1  од Деловникот на Собранието на Република Македонија, односно дека не се работи за сложен и обемен закон, се предлага Законот за изменување и дополнување на Законот за Царинска тарифа да се донесе по скратена постапка.

 V. ПРЕГЛЕД НА РЕГУЛАТИВИ ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГОТ НА ЗАКОН СО ПРАВОТО НА ЕВРОПСКАТА УНИЈА
Со предложените измени и дополнувања на Законот за Царинска тарифа („Службен весник на Република Македонија" бр. 23/03, 69/04, 10/08, 160/08, 35/10, 11/12, 93/2013, 44/2015, 81/2015 и 192/2015), се врши натамошно усогласување на нормативниот дел на овој закон со Регулативата на Советот (ЕЕЦ) Бр. 2658/87 за тарифна и статистичка номенклатура и Општа Царинска тарифа, Службен весник на ЕУ Л 256/1987, Л 347/1989, Л 374/1989, Л 302/1992, Л 180/1993, Л 28/2000 и Л 269/2013.
ПРЕДЛОГ ЗАКОН 

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЦАРИНСКА ТАРИФА 

Член 1

Во Законот за Царинска тарифа („Службен весник на Република Македонија“ број 23/03, 69/04, 10/08, 160/08, 35/10, 11/12, 93/13, 44/15, 81/15 и 192/15), се менува членот 1 став 1 точка 7 во кој изразот „Интегрирана царинска тарифа“ се заменува со изразот „Интегрирана тарифа - ТАРИМ“.

Член 2

Во членот 1-б, изразот „Интегрирана царинска тарифа“ се заменува со изразот „Интегрирана тарифа - ТАРИМ“.

Член 3

Во членот 5 по ставот 1 се додава нов став 2 кој гласи:
„Владата на Република Македонија заради примена на Интегрираната  тарифа - ТАРИМ може да врши менување на деветтата и десеттата цифра од тарифните ознаки на Царинската тарифа, што одговара на расчленувањето на ниво на Република Македонија, за што донесува одлука.“
Ставовите 2, 3, 4 и 5 стануваат став 3, 4, 5 и 6.  

Член 4

Во членот 5 став 2 се менува и гласи:

Одлуките од став 1 и 2 на овој член се објавуваат во „Службен весник на Република Македонија“.

Член 5

Во членот 5 став 5 алинеа 2, 3 и 4 изразот „Интегрирана царинска тарифа“ се заменува со изразот „Интегрирана тарифа - ТАРИМ“.

Член 6

Членот 5-а се менува и гласи:
„Интегрираната тарифа - ТАРИМ ќе се користи од страна на Царинска управа за примена на мерките што се однесуваат за увоз во и извоз од Република Македонија“.

Член 7

Овој закон влегува во сила осмиот ден од денот на објавувањето во „Службен весник на Република Македонија“.
ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЦАРИНСКА ТАРИФА

I.ОБЈАСНУВАЊЕ НА СОДРЖИНАТА НА ОДРЕДБАТА НА ПРЕДЛОГ ЗАКОНОТ
Со предложените измени и дополнувања на Законот за Царинската тарифа („Службен весник на Република Македонија" бр.23/03, 69/04, 10/08, 160/08, 35/10, 11/12, 93/13, 44/15, 81/15 и 192/15), се врши натамошно усогласување на нормативниот дел на овој закон со Регулативата на Советот (ЕЕЦ) Бр. 2658/87 за тарифна и статистичка номенклатура и Општа Царинска тарифа, односно се исполнува обврската за транспонирање на националното законодавство утврдена во Националната програма за усвојување на правото на Европската унија, како земја кандидат, а воедно се обезбедува и правна основа за еднообразна примена на Царинската тарифа.

Имено, со предложеното дополнување на членот 5 од законот со нов став се создава правна рамка Владата на Република Македонија да може да врши менување на номенклатурата на Царинската тарифа на 9 и 10 цифра, односно на национално ниво на Република Македонија. 
Со измените во членовите: 1 став 1 точка 7, 1-б и во членот 5 став 5 алинеа 2, 3 и 4 се врши  терминолошко усогласување на терминот Интегрирана тарифа – ТАРИМ со што се овозможува еднообразна примена .

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Со предложените измени  во законот се  исполнува обврската за транспонирање на националното законодавство утврдена во Националната програма за усвојување на правото на Европската унија, како земја кандидат, а воедно се обезбедува и правна основа за еднообразна примена на Царинската тарифа.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
 
Со предложените измени и дополнувања на овој закон ќе се овозможи исполнување на обврската за транспонирање на националното законодавство утврдена во Националната програма за усвојување на правото на Европската унија.
ИЗВОД ОД ОДРЕДБИТЕ ОД ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЦАРИНСКА ТАРИФА КОИ СЕ ИЗМЕНУВААТ И ДОПОЛНУВААТ
 Член 1
Со овој закон и Царинската тарифа која е негов составен дел, се пропишуваат:

1. Правилата за начинот на пресметка на царината;

2. Системот на имиња на стоката која се увезува, внесува или прима во царинското подрачје на Република Македонија, односно извезува, изнесува или испраќа од царинското подрачје на Република Македонија распореден по оддели и глави на Царинската тарифа;

3. Системот на нумеричко означување на стоката (тарифни броеви и тарифни ознаки) во Царинската тарифа; 

4. Правилата за распоредување на стоката во тарифни броеви и тарифни подброеви, како и тарифни ставови на Царинската тарифа;  

5. Царинските давачки кои се применуваат;
6. Задолжителните единечни мерки за сите тарифни ознаки, во зависност од видот на стоката што се извезува, односно увезува;
7. Интегрираната царинска тарифа, која ги исполнува барањата на Царинската тарифа, статистиката на надворешната трговија, трговските, земјоделските  или други политики на Република Македонија во однос на увозот или извозот на стоки.
Член 1-б

Интегрираната царинска тарифа ги содржи:

(а) Царинската тарифа; 

(б) дополнителни ознаки кои се применуваат за одредени специфични мерки на Република Македонија кои не се опфатени со деветтата и десеттата цифра;

(в) сите информации неопходни за имплементирање или управувањето со тарифните ознаки и дополнителните ознаки; 

(г) други увозни и извозни давачки, преференцијални тарифни мерки, автономни мерки, стапките на данокот на додадена вредност и акциза, и други тарифни и нетарифни мерки при увоз и извоз на стока.                                                                                                  
Член 5

За усогласување и менување на Царинската тарифа согласно со измените на Комбинираната номенклатура донесени од страна на Европската комисија, а кои се однесуваат на системот на имиња на стоката, системот на нумеричко означување, единичните мерки, како и забелешките кон соодветните оддели и глави, Владата на Република Македонија донесува одлука најдоцна до крајот на декември во тековната година, која ќе се применува од 1-ви јануари следната година.

Одлуката од став 1 на овој член се објавува во „Службен весник на Република Македонија“.

Распоредувањето на одредени стоки во Kомбинираната номенклатура согласно регулативите на Европската комисија го пропишува Владата на Република Македонија.

Прописите од став 3 на овој член Владата на Република Македонија ги донесува во рок од три месеци од денот на објавувањето на регулативите на Европската комисија во „Службен весник на Европската унија“.

Царинската управа ќе врши:

-
интегрирање на сите тарифни и нетарифни мерки,

-
определување на дополнителните ознаки на интегрираната тарифа,

-
ажурирање на интегрираната тарифа, веднаш и

-
објавување на интегрираната тарифа во електронска форма со користење на компјутеризиран систем, кога тоа е возможно.
Член 5-а
Интегрираната царинска тарифа ќе се користи од страна на Царинска управа за примена на мерките што се однесуваат за увоз во и извоз од Република Македонија.

